
GOUVÈNÈ CUOMO AP BAY ESPLIKASYON SOU INISYATIV START-UP NY LA NAN KONTE TOMPKINS 

 

Gouvènè a ap Diskite sou Ajanda pou Remanbre Ekonomi Upstate New York 

 

Gouvènè Andrew M. Cuomo te esplike benefis Start-Up NY ak inisyativ la pou Upstate New York nan Konte 

Tompkins nan Cornell University. Atravè Start-Up NY kominote nan tout Upstate pral resevwa gwo avantaj 

nan  ranfòsman patanarya ant sektè prive a ak prensipal rezo enstitisyon edikasyon siperyè a. 

 

“Se te youn nan sesyon lejislatif pi pwodiktif nan listwa kominote nan Upstate New York,” te deklare 

Gouvènè Cuomo. Nan dènye dezan yo, nou te chanje modèl devlopman ekonomik lan ki te yon modèl 

Albany-anwo-anba pou fè li vin yon pwogram djòb ki kòmanse a zewo. Ane sa a, nou mete efò sa yo sou 

pye. Depi nan bese taks klas mwayèn nan pou rive nan pi piti taks yo nan swasant ane pou lanse pwojè 

transfè teknoloji tounèf ak envesti nan edikasyon avanse, se deja yon banyè ane pou devlopman 

ekonomik pati nò eta a. Nou te fèmen sesyon ane sa ak yon inisyativ enpòtan pou lanse ekonomi a – 

Start-Up NY, ki pral kreye kominote san taks toutotou lekòl SUNY nou yo pou atire nouvo envestisman 

sektè prive ak opòtinite travay. Pandan plizyè ane, Albany pa te bay Upstate New York atansyon li 

merite, men ak reyalizasyon sesyon lejislatif sa yo, pa gen manti nan sa, jou sa yo fini epi depase.” 

 

Majistra Ithaca Svante Myrick te di konsa, “Fiti ekonomik kominote nan Upstate New York makonnen ak 

enstitisyon anseyman siperyè yo. Reyalite sa fè pati sa ki fè inisyativ Start-Up NY Gouvènè Cuomo a se 

yon devlopman ki nan avantaj vil Ithaca. Asosye prensipal enstitisyon edikasyon siperyè nou yo ak nouvo 

biznis kap grandi se yon fason tounèf pou divèsifye ekonomi nou an, atire envestisman sektè prive epi 

kreye dòb pou klas mwayèn nan kominote nou an.” 

 

Greg Galvin, Prezidan ak Direktè Egzekitif Kionix, Inc., te di konsa, “Sesyon lejislatif sa, Gouvènè Cuomo 

te dirije ak siksè efò pou revitalize ekonomi New York ak yon atansyon spesyal sou Upstate. Inisyativ 

Start-Up NY Gouvènè a pral bay yon gwo boustè nan kominote ki ozalantou enstitisyon edikasyon 

siperyè ak rechèch nou yo nan tout eta a. Lè li transfòme kanpis nan zòn san taks pou nouvo biznis, 

Gouvènè a ap kreye yon opòtinite konpayi yo pap ka refize. Antanke yon inovatè ak yon antreprenè, 

mwen kwè sa se yon modèl ki pral ede New York vin prensipal destinasyon pou nouvo envestisman ak 

biznis.” 

 



 

Haitian Creole 

Jean McPheeters, Prezidan Chanm Komès Konte Tompkins la, te di konsa, “Nou kontan akeyi Gouvènè 

Cuomo nan Ithaca pou nou pale sou inisyativ Start-Up NY li a ki pral fè enstitisyon edikasyon siperyè nou 

yo nan Upstate New York tounen kominote san taks pou atire ak ankouraje konpayi epi kreye djòb pou 

Nouyòkè. Lè li mobilize inivèsite ak kanpis nou yo, ki se kèk nan pi gwo atou ak resous eta a, Start-Up NY 

ta dwe ede New York fè konpetisyon sou plan nasyonal ak mondyal, sa kap garanti biznis vini epi enstale 

yo nan Empire State la. Mwen felisite Gouvènè a pou inisyativ devlopman ekonomik tounèf li a ki pral 

sèvi kòm modèl pou lòt eta yo, epi angajman li pou fè devlopman djòb vin von prensipal priyorite. Mwen 

pa ka tann pou m aprann plis ak wè kijan pwogram sa pral fonksyone ak lòt zouti devlopman ekonomik.” 

 

Tom Tranter, Prezidan Corning Enterprises, te di konsa, “Gouvènè Cuomo se yon vre lidè pou biznis nan 

Eta New York. Pwogram Start-Up NY li a se yon mouvman eklere ki amelyore anpil anpil konpetitivite 

New York nan sektè prive a. Grasa kominote san tak pou ankouraje biznis asosye ak inivèsite ak kolèj eta 

a, Gouvènè Cuomo ap amelyore anviwonman komèsyal la fondamantalman nan Eta New York.” 

 

Prezidan Cornell University David Skorton te di konsa, “Pwopozisyon Gouvènè a pou lanse ekonomi 

Upstate se prèv Upstate New York ap atire atansyon li merite a nan men Albany. Nan kad inisyativ Start-

Up NY li a, Gouvènè Cuomo ap ofri envestisè yon opòtinite pou benefisye koneksyon solid nan tou de 

kominote lokal yo ak enstitisyon edikasyon siperyè yo tankou Cornell University nan yon fason ki pral 

pwodi djòb pou klas mwayèn nan.” 

 

Start-Up NY  

 

Start-Up NY se yon chanjè jwèt tounèf ki mete New York nan premye pozisyon poupou djòb ak 

envestisman sektè prive. Pwogram sa a pral pèmèt nouvo biznis ak sa ki la deja yo pran avantaj nan tout 

sa Eta New York gen pou ofri san yo pa gen pou peye taks sou lavant, taks kay, oswa taks biznis – pa gen 

taks leta, pwen. Answit, anplwaye konpayi sa yo ap gen taks sou salè yo anile pandan apeprè dizan. 

Patenarya avèk sistèm edikasyon premye klas SUNY New York ak tou kolèj ak inivèsite prive ki chwazi yo 

pral ofri etidyan nou yo plis opòtinite tou pou jwenn travay nan domèn etid yo. Non sèlman biznis pral 

chèche rete epi fleri nan Upstate New York, men diplome New York pral fè menm bagay la tou.  

 

Lè Gouvènè a konsantre sou kreyasyon kominote san taks ki baze sou prensipal sistèm edikasyon 

asiperyè eta a, li amonize ekonomi rejyonal la avèk yon anviwònman ki trè konpetitif k ap asire biznis yo 

ap vini epi rete nan Long Island.  

 

Pou jwenn plis enfòmasyon sou Start-Up, klike la a.  

 

Reyalizasyon fen sesyon an chita sou inisyativ ki nan bidjè 2013-14 la ki pral ede devlope ekonomi 

Upstate la:  

 

Vil ki gen difikilte: Konsèy Restriktirasyon Finansye a pral travay ansanm ak otorite lokal pou devlope 

strateji tè ansanm, spesifik pou chak ka, pou tabli baz finansye solid pou minisipalite yo kapab 

fonksyone. Anplis, refòm nan lwa abitraj obligatwa kounye a gen ladan yon nouvo nòm “kapasite pou 

peye” panèl abitraj yo dwe konsidere pou 70% nan desizyon yo sou kontra – san bliye konsiderasyon 

spesifik pou egzijans plafònman taks fonsye 2% eta a. 

 

Jwèt Kazino: Lwa sou Devlopman Ekonomik Jwèt Aza nan Pati Nò New York bay apwobasyon lejislatif 

pou konstwi kat otèl-klib pou jwèt aza nan Pati Nò New York. Diplis destinasyon otè-klib klas mondyal 

pral montre enpòtans endistri touris eta a k ap monte, l ap kreye djòb, epitou l ap sipòte ekonomi lokal 

yo. 

 

Diminisyon Taks pou Fanmi Klas Mwayèn yo: Pou rekonèt kontribiyab New York yo t ap peye twòp taks 

pandan twò lontan, Bidjè a te gen ladan $1,125 milya dola nan nouvo diminisyon taks pou fanmi klas 

mwayèn yo sou twazan. Fanmi ki gen revni ant $40.000 dola ak $300.000 dola ap kalifye pou resevwa 

yon nouvo kredi fiskal $350 pou timoun chak ane, apati ane 2014.  

 

Rediksyon Taks pou Ti Biznis yo: Pou bay soulajman fiskal pou biznis k ap kreye djòb nan New York, 

Bidjè a gen ladan prèske $800 milyon dola nan soulajman fiskal pou biznis New York sou twazan. Avèk 

soulajman fiskal sa a, Bidjè a rekonèt rediksyon taks yo voye yon mesaj pozitif pou sektè prive a pou fè 

yo konnen New York louvri pou biznis epi l ap ede chanje repitasyon New York ki la depi lontan kòm 

kapital fiskal nasyon an. Kredi Taks pou Anbochaj: Pou ede sòlda New York ki retounen yo ak jèn moun 

yo jwenn travay, Bidjè a gen ladan yon kredi fiskal pèmanan pou anbochaj Veteran yo, ak kredi fiskal pou 

biznis ki anboche jèn moun yo.  

 

Avantaj sou Siksè Konsèy Rejyonal yo: Bidjè a gen ladan yon twazyèm seri Konsèy Devlopman Ekonomik 

Rejyonal ki gen ladan $150 milyon dola nan nouvo finansman ak $70 milyon dola nan kredi fiskal. 

 

Kanpis SUNY ak CUNY ki Alatèt Kreyasyon Djòb Sektè Prive a: Bidjè a gen ladan $55 milyon dola pou 

yon twazyèm seri pwogram SUNY 2020 ak 55 milyon dola pou lanse pwogram CUNY 2020 pou bay 

sibvansyon konpetitif pou pwojè ki konekte devlopman ekonomik ak ekselans akademik. 

